
Tuhaqtitjutikhaq 
 

 
Nutaat Higaaruirnirmut ikayuutikhat Nunavunmiutanut higaaruirumayunut 

 
  

IQALUIT, Nunavut (Qitiqauyaqvia 15, 2010) – Nunavunmi Higaaruirutikhaq nutaanguyuq 
akiligakhaittumik higaaruinirmut ikayuutikhaq Nunavunmiutanut ihumaliuqtunut 
higaaruiknahuaqhutik.   
 
Munarhiliqiyikkut Inuuhiriknirmullu aullaqtirutigiliktaat hivayakvikhaq uqautjiyaanginni 
ikayuklutiklu 24-ni ikaaqnini ubluumi atauhiqmi, 7-nik ubluni havainiqmi pilutik Inuktitut, 
Qablunaatut, Inuinnaqtun Uiviititutlu. Manikhautikhat uumunga havaktaunahuamut pihimayuq 
Health Canada-mit. 
 
Nunavunmi Higaaruirutikhaq ikayuktauvaktut inungnut kangikhipkaivlutik aghuurutaanut 
naunaikhivlutik ihuaqtut higaaruirutigiyakhat kangikhipkaivlutiklu imaa ‘higaaruirniq 
ihuaqtuq!’.  Aghuurutauyuq pikaktuq aallatkiinik kangikhitjutikhanik, unalu “Higaaruirutikhaq” 
pivikhat naunaitkutikakhutik ikayuutikhaniklu higaaruirnirmut higaaruikpiariamingnilu. 
 
"Kavamanga Kanatami quviahuktut ikayurumavlutik pivalliatjutikhainut akiligakhaittumik 
hivayakvikhamut Higaakpaktunut’ Higaaruirutikhaq Nunavunmi," uqaqtuq Kanataup 
Kavamangani Minista Munaqhiliqiyikkut, Leona Aglukkaq. "Una hanaqitjutikhaq 
havaktauyakhaq higaaruirpatliayaanginni ikayuklugitlu Ukiuqtaqtumimiutat uuktuktamingnut 
higaaruiriamingni." 
 
“Una aghuurutauyuq naguukpiaktuq atuqtakhaat tamainnut Nunavunmiutanut.  Higaaknirmut 
higaaruirutikhat hivayakviit ikayuutauhimayut inungnut higaaruirhutik. Taimaa, inuit 
uqautjiyauhimayut higaaruiriamingni malruhiktuktutut ittut higaaruirutikhainut,” uqaqtuq 
Nunavut Ministanga Munaqhiliqiyikkut Inuuhiriknirmullu Tagak Curley. “Higaaruirumaguvit 
hivayakvigilugu una Nunavunmi Higaaruirutikhaq. Higaaruirniq ihuaqtuq!”  
 
Higaarniq ihuirutivaktuq aanniarutigivlugu amihunut inungnut Nunavunmi.  Tamaita 
Nunavunmiutat uuktuquyauyut higaaruiqlutik inuuhimmaaklutiklu higaakhimaittumik.  
Higaaruirniq ihuaqtuq – higaaruirumaguvit hivayakvigilugu 1-866-3NU-QUIT  (1-866-368-
7848)  ublumi.  Pakitiguvit higaaruirutikhangnik, hamaniittugut ikayuriaptingni. 

